
Cyflwyniad 
Croeso a llongyfarchiadau ar gofrestru i ennill safon ansawdd Buddsoddi mewn Gwirfoddolwyr 

(IiV). Bydd y daith IiV yn eich cynorthwyo i edrych ar sut rydych chi’n recriwtio, cefnogi ac yn 

rheoli gwirfoddolwyr er mwyn gwella profiadau’r gwirfoddolwyr a helpu eich mudiad i gyflawni 

ei nodau.   

Bydd eich asesydd penodedig yn cysylltu â chi yn fuan i fynd drwy'r chwe cham o broses IiV a 

drafodir yn y llawlyfr hwn. Mae’n debyg y byddwch chi’n cyfeirio at y llawlyfr hwn yn gyson 

wrth i chi symud drwy’r gwahanol gamau hyn o’r daith. 

Hanes IiV 

Dechreuodd Buddsoddi mewn Gwirfoddolwyr ym 1995 gyda grŵp o ganolfannau gwirfoddoli a 

oedd eisiau cael ffordd o sicrhau bod y gwirfoddolwyr roedden nhw’n eu hatgyfeirio i fudiadau 

eraill yn cael safon dda o reolaeth a gofal.  

Mae'r safon wedi bod trwy sawl adolygiad i sicrhau bod y safon yn cynnwys amrywiaeth eang o 

wahanol sefydliadau a mathau o wirfoddoli, i fod yn gliriach ynghylch sut mae gwirfoddoli yn 

gysylltiedig â strategaeth a dylanwad y sefydliad, ac i ganolbwyntio mwy ar brofiadau 

gwirfoddolwyr. Mae’n ymgorffori ymchwil Time Well Spent y Cyngor Cenedlaethol Mudiadau 

Gwirfoddol a arolygodd dros 10,000 o wirfoddolwyr ynghylch sut beth yw profiad gwirfoddol o 

safon, gan ddod i’r casgliad y dylai fod: yn gynhwysol, yn hyblyg, yn ddylanwadol, yn 

gysylltiedig, yn gytbwys, yn llawn mwynhad, yn wirfoddol ac yn ystyrlon 

 

Buddion ennill y safon IiV  

Bydd gan bob mudiad ei resymau ei hun dros fynd drwy’r daith IiV. Mae’r buddion a nodwyd 

gan y rheini sydd wedi ennill y safon yn cynnwys: 

Ar gyfer rhaglenni gwirfoddoli newydd, sy’n datblygu, gall yr IiV:  

▪ Greu amgylchedd mwy strwythuredig ar gyfer gwirfoddolwyr a rheolwyr gwirfoddolwyr, gan 

wella profiad gwirfoddolwyr. 

▪ Datblygu ffiniau gwirfoddoli a disgwyliadau eglur o wirfoddoli. 

▪ Cynyddu amrywiaeth a hyblygrwydd y rolau gwirfoddolwyr sydd gennych, sy’n gallu 

cynyddu amrywiaeth a chyflwyno amrediad ehangach o safbwyntiau i’ch mudiad. 

▪ Sicrhau bod y ddogfennaeth gywir yn ei lle er mwyn rheoli gwirfoddolwyr mewn modd 

diogel a chyfreithiol, a gweu diwylliant diogelu drwy gydol eich gwasanaeth. 

Ar gyfer rhaglenni gwirfoddoli sefydledig, gall yr IiV:  

▪ Adolygu a chryfhau prosesau a gweithdrefnau sy’n helpu i chwilio’r cydbwysedd rhwng 

ffurfiol ac anffurfiol sy’n addas i’ch mudiad, y gwirfoddolwyr a’r rolau. 

▪ Nodi meysydd ar gyfer datblygiad ac arloesedd gyda chymorth asesydd. 

▪ Datblygu mwy o ddealltwriaeth o bwysigrwydd gwirfoddolwyr yn eich mudiad, yr effaith y 

maen nhw’n ei chael a sut maen nhw’n helpu’r mudiad i gyflawni ei nodau.   

▪ Nodi meysydd i’w datblygu yn eich rhaglen wirfoddoli, gan fagu hyder a sicrhau arferion 

diogel ac effeithiol yn unol â safon y DU. 

Yn ôl y rheini sydd wedi ennill y safon IiV, gall hyn: 

▪ Gynyddu cymhelliant gwirfoddolwyr a gwella’u profiad  

▪ Codi proffil gwirfoddoli o fewn y mudiad, gan hybu morâl pobl  

▪ Annog mwy o bobl i wirfoddoli  

▪ Rhoi sicrwydd i gyllidwyr y bydd eu harian yn cael ei wario’n dda drwy gael rhaglen 

wirfoddoli wedi’i rheoli’n dda sy’n gysylltiedig â strategaeth ac effaith y mudiad. 

Mae gan broses achrediad IiV effaith gadarnhaol amlwg ar draws ein grwpiau buddiannau. I'r 

staff, mae wedi darparu cyfle strwythuredig i adlewyrchu ar ein systemau cymorth i wirfoddolwyr 

a'u gwella, gan arwain at hyder a chlirdeb cynyddol yn ein arferion rheoli gwirfoddolwyr. 

Teimlai'r gwirfoddolwyr eu bod yn cael eu gwerthfawrogi'n wirioneddol drwy'u hymdrechion yn y 

broses ac roeddent yn gwerthfawrogi ein hymrwymiad i welliant parhaus. Mae'r ymddiriedolwyr 

yn cael sicrwydd bod ein rhaglen gwirfoddolwyr yn cyd-fynd â'r arfer gorau ac yn cyfrannu'n 

strategol at ein cenhadaeth. I bartneriaid allanol, bydd IiV yn cadarnhau ein boddhad a'n 

proffesiynoldeb, gan gryfhau ymddiriedaeth ac annog cydweithio pellach. (Elusen Ambiwlans 

Awyr y Canolbarth ail adnewyddu) 

Y Wefan IiV  

Dylech fod wedi cofrestru er mwyn cyflawni’r dyfarniad IiV bellach. Bydd eich rheolwr gwlad yn 

eich darparu â dolen gwefan unigryw a fydd yn rhoi mynediad i chi i’r holl adnoddau, ac yn eich 

galluogi i lawrlwytho’r dogfennau y bydd eu hangen arnoch.   

Llinell amser Buddsoddi mewn Gwirfoddolwyr  

Mae’r diagram isod yn rhoi amlinelliad bras o’r llinell amser i gyflawni, dathlu ac adnewyddu’r 

IiV, ond bydd hyn yn amrywio o un mudiad i’r llall. 

Llinyn amser Enghraifft IIv 

 

Sylwch bod hyn ar gyfer darluniad yn unig, gallwch symud drwy’r camau llawer yn gyflymach, 

gan gyfathrebu â’ch aseswr drwy’r amser. 

Y safon Buddsoddi mewn Gwirfoddolwyr  

Y chwe maes ansawdd 

 

 

Maes ansawdd 1. Y weledigaeth ar gyfer gwirfoddoli 

Mae gwirfoddoli wedi’i ymwreiddio o fewn gweledigaeth, gwerthoedd, diwylliant ac 

amcanion cyffredinol y mudiad a chaiff ei effaith ei chydnabod a’u chyfathrebu. Mae 

mudiadau’n deall pam eu bod yn cynnwys gwirfoddolwyr. 

Maes ansawdd 2. Cynllunio ar gyfer gwirfoddolwyr 

Mae pobl, polisïau a gweithdrefnau wedi’u rhoi ar waith i sicrhau bod gwirfoddoli’n cael 

ei reoli’n dda. 

Maes ansawdd 3. Cynnwys gwirfoddolwyr 

Ymdrinnir â chynhwysiant, cyfartaledd ac amrywiaeth mewn modd cadarnhaol ac eir ati 

mewn modd rhagweithiol i wneud gwirfoddoli’n hygyrch. 

 

   

1. Y 
weledigaeth ar 

gyfer 
gwirfoddoli 

 

2. Cynllunio ar 
gyfer 

gwirfoddolwyr 
 

 

3. Cynnwys 
gwirfoddolwyr 
 

 

4. Recriwtio a 
chroesawu 

gwirfoddolwyr 
 

 

5. Cefnogi 
gwirfoddolwyr 
 

 

6: Gwerthfawrogi 
a datblygu 

gwirfoddolwyr 

Maes ansawdd 4. Recriwtio a chroesawu gwirfoddolwyr 

Mae’n hawdd i bobl gael gwybod am gyfleoedd, gweld a ydynt yn addas iddyn nhw a 

chymryd rhan. 

Maes ansawdd 5. Cefnogi gwirfoddolwyr 

Mae’r gwirfoddolwyr yn teimlo eu bod yn cael eu cefnogi ar bob adeg, eu bod yn rhan 

o’r mudiad a bod eu cyfraniad yn gwneud gwahaniaeth. 

Maes ansawdd 6: Gwerthfawrogi a datblygu gwirfoddolwyr 

Mae gwirfoddolwyr yn cael eu gwerthfawrogi ac mae cyfleoedd i wirfoddolwyr 

ddatblygu a thyfu drwy eu profiadau. 

Gallwch weld y safon gyda'r holl arferion yn Safon Buddsoddi mewn Gwirfoddolwyr. 

Camau Buddsoddi mewn Gwirfoddolwyr  

Mae chwe cham i’r broses IiV, pump i ennill y dyfarniad, ac yna gwelliant parhaus ac 

adnewyddu fel y chweched cam unwaith y byddwch chi wedi ennill y dyfarniad.   

 

Mae’r rhain wedi’u disgrifio mewn rhagor o fanylder isod gyda dolenni i’r adrannau perthnasol: 

 

Cam chwech Gwelliant parhaus ac adnewyddu eich dyfarniad

Cam pump Ennill a dathlu'r dyfarniad

Cam pedwar Asesu

Cam tri Gwella arferion

Cam dau Hunanasesu

Cam un Dechrau 

Cam un: dechra u  

Bydd gweithdy rhagarweiniol yn dechrau eich taith IiV ac yn eich helpu i feddwl am yr 

hyn rydych chi eisiau ei gyflawni. Nod y gweithdy yw dod ag amrediad o randdeiliaid 

ynghyd, gan gynnwys gwirfoddolwyr, i feddwl am sut mae’r safon yn berthnasol i’ch 

mudiad, beth ydych chi eisiau ei gyflawni a sut byddwch chi’n trefnu’r broses. 

Bydd yn cael ei gynnal yn eich mudiad neu ar-lein a mwy na thebyg yn para oddeutu dwy 

awr. Gall eich asesydd hefyd eich cyfeirio at ffynonellau o wybodaeth a chymorth. 

Fel arfer, cynhelir y gweithdy hwn o fewn mis i gadarnhau’r contract IiV. 

Cam dau: hunanasesu 

Byddwch chi’n cwblhau rhestr wirio hunanasesu er mwyn gweld ble mae eich mudiad ar 

hyn o bryd o ran y safon. Bydd eich asesydd yn ei hadolygu gyda chi fel eich bod yn 

gwybod yn union ble rydych chi. Bydd y asesydd hefyd yn adolygu tri darn o dystiolaeth 

ysgrifenedig ar y cyfnod hwn, dylai un ohonynt fod yn bolisi neu lawlyfr eich 

gwirfoddolwr, os oes gennych un. 

Fel arfer, mae’r hunanasesiad yn digwydd o fewn tri mis i gadarnhau’r contract IiV. 

Cam tri: gwella arferion 

Unwaith y byddwch chi a’r asesydd wedi cytuno ar ba weithgareddau y bydd angen i chi 

eu cyflawni er mwyn bodloni’r safon neu, os ydych chi eisiau manteisio ar y cyfle i wella 

arferion, gweithgareddau a fydd yn mynd y tu hwnt i’r safon, bydd angen i chi lunio a 

chyflawni cynllun gwella arferion er mwyn eu cwblhau, gan ystyried sut byddwch chi’n 

cynnwys pobl eraill yn eich mudiad. 

Cynllun – fel arfer, caiff y cynllun gwella arferion ei lunio o fewn pedwar mis i 

gadarnhau’r contract IiV. 

Gwella – fel arfer, bydd yn cymryd rhwng chwech ac wyth mis i gwblhau’r 

gweithgareddau o fewn eich cynllun gwella arferion ar ôl cadarnhau eich cynllun.  

Cam pedwar: asesu 

Bydd yr asesydd/aseswyr yn cwrdd â’ch mudiad, yn bersonol neu ar-lein a thros y ffôn ac 

yn siarad â gwirfoddolwyr, staff ac aelodau bwrdd, yn ogystal ag edrych ar ddogfennaeth 

ysgrifenedig, er mwyn asesu a ydych chi’n bodloni’r safon. Gall yr asesydd gyflwyno un o 

dair barn: 

▪ Rydych chi wedi BODLONI’R safon  

▪ Rydych chi wedi BODLONI’R SAFON GYDAG AMODAU  

▪ NID YDYCH wedi BODLONI’R safon  

Bydd yn rhoi adborth i chi ar lafar ac yn cyflwyno adroddiad ysgrifenedig llawn sy’n 

amlinellu ei ganfyddiadau. 

Fel arfer, cynhelir yr asesiad o fewn 12 mis i gadarnhau’r contract IiV. 

Cam pump: ennill a dathlu’r dyfarniad  

Llongyfarchiadau, rydych chi nawr yn fudiad sydd wedi ennill y safon Buddsoddi mewn 

Gwirfoddolwyr! Bydd rhywun yn cysylltu â chi gyda gwybodaeth am y dystysgrif, y plac 

a’r logo. Gallwch chi hefyd feddwl am sut gallwch chi ddathlu a rhoi cyhoeddusrwydd 

i’ch dyfarniad. 

Bydd eich adroddiad wedi mynd drwy broses sicrhau ansawdd cyn y dyfarniad er mwyn 

cynnal ansawdd a chysondeb y safon. 

Cam chwech: gwelliant parhaus ac adnewyddu eich dyfarniad  

Nawr eich bod wedi ennill y dyfarniad, dyma’ch cyfle i barhau i gadw at yr arferion da 

rydych chi wedi’u cyflawni ac i barhau i wella, gan gynnwys rhoi sylw i unrhyw bwyntiau 

datblygu a nodwyd yn eich adroddiad.   

Bydd eich asesydd neu aelod o’ch tîm rheolwr gwlad yn cysylltu â chi bob blwyddyn i 

weld sut ydych chi’n dod ymlaen, i siarad am unrhyw broblemau neu gwestiynau ac i’ch 

cyfeirio at wybodaeth neu gymorth. 

Bydd eich mudiad yn cael cadw’r dyfarniad Buddsoddi mewn Gwirfoddolwyr am dair 

blynedd. Gobeithir y byddwch chi’n adnewyddu’r dyfarniad hwn er mwyn cadw’r safon a 

bod yn gymwys i ddangos eich ymrwymiad i arferion gorau a gwirfoddoli ystyrlon ac 

effeithiol yn gyhoeddus.   

Bydd eich rheolwr gwlad yn cysylltu â chi i siarad am y broses adnewyddu a’r buddion i 

chi a’ch gwirfoddolwyr ac i ateb unrhyw gwestiynau sydd gennych yn ystod y drydedd 

flwyddyn. 

Rheolwr gwlad yr IiV  

Bydd gennych gysylltiad â'ch rheolwr gwlad. Mae timau'r wlad yn delio â marchnata, 

cofrestriadau, mynediad i'r gwefan, contractau, adnewyddu, darpariaeth weithredol a 

datblygiad canolog. Maent hefyd yn darparu cefnogaeth a datblygiad i aseswyr. 

Rolau aseswyr  

Bydd eich asesydd neu gynghorydd yn eich arwain drwy’r broses, gan weithio gyda chi mewn 

modd cefnogol a chydweithredol. Mae eu gweithgareddau’n cynnwys: 

▪ Cyflwyno gweithdy rhagarweiniol i’ch arwain drwy’r broses 

▪ Adolygu eich hunanasesiad a rhoi adborth ar ble rydych chi wedi bodloni’r safon a heb 

fodloni’r safon er mwyn helpu i nodi’r camau sydd angen i chi eu cymryd yn eich cynllun 

gwella arferion. 

▪ Rhoi gwybod i chi os ydynt yn credu bod angen cyngor a chymorth ychwanegol arnoch. 

▪ Adolygu’ch cynllun gwella arferion er mwyn sicrhau bod y gweithgareddau rydych chi 

wedi’u nodi yn debygol o’ch arwain at fodloni’r safon a’u bod yn realistig gan ystyried y 

bobl, yr amser a’r adnoddau sydd ar gael.   

▪ Cynnal asesiad gan gynnwys adolygu gwybodaeth ysgrifenedig a chynnal cyfweliadau â 

gwirfoddolwyr, staff ac aelodau bwrdd, fel y bo’n briodol, a barnu a ydych chi’n bodloni’r 

safon IiV.  Os ydych chi’n fudiad mawr iawn a/neu’n fudiad cenedlaethol, mae’n bosibl y 

bydd mwy nag un asesydd yn cynnal yr asesiadau, ond bydd gennych chi bob amser 

unigolyn a fydd yn gyfrifol am gydlynu’r broses a chysylltu â chi. 

▪ Darparu adborth ar lafar ar ôl yr asesiad. 

▪ Ysgrifennu adroddiad asesu a’i gyflwyno i broses sicrhau ansawdd IiV. 

Mae angen i’ch asesydd fod yn wrthrychol ar bob adeg, felly ni fydd yn gallu eich helpu i roi 

systemau ar waith, ond gall eich cyfeirio at ffynonellau o gymorth. 

Arweinydd y mudiad  

Yn aml, y rheolwr neu’r cydlynydd gwirfoddolwyr fydd yr arweinydd o fewn y mudiad ar gyfer y 

safon IiV, ond gall fod yn unrhyw un, gan gynnwys aelodau bwrdd neu wirfoddolwr mewn 

mudiad llai o faint a arweinir gan wirfoddolwyr. Mae rôl arweinydd y mudiad yn cynnwys: 

▪ Goruchwylio ac arwain y broses  

▪ Cadw mewn cysylltiad â phobl o fewn y mudiad, gyda’r asesydd IiV a chyda’r rheolwr gwlad 

IiV  

▪ Gosod dyddiadau cau a sicrhau bod pawb yn cadw at y rhain  

▪ Cydlynu tystiolaeth ar gyfer yr hunanasesiad  

▪ Goruchwylio a chyflawni’r cynllun gwella arferion  

▪ Cydlynu’r diwrnod asesu. 

Awgrymiadau i fudiadau sy’n gweithio gydag IiV  

Mae mudiadau sydd wedi ennill y safon wedi cyflwyno ychydig o gyngor i fudiadau eraill: 

“Ewch ati i gynnwys y staff a’r gwirfoddolwyr ar ddechrau’r broses”  

“Trefnwch weithgor o ymddiriedolwyr yn nyddiau cynnar y broses”  

“Buddsoddwch amser staff yn yr asesiad – nid yw hwn yn rhywbeth y gellir ei wneud dros nos”  

“Sicrhewch fod yr holl fudiad yn cael eu cynnwys”  

“Manteisiwch ar unrhyw help a gynigir ac ewch ati i ddatblygu cysylltiadau cryf â mudiadau sy’n 

gallu rhoi cyngor i chi”  

“Edrychwch ar sut mae mudiadau eraill yn gweithio i’ch helpu i wneud eich gwelliannau eich 

hun”  

“Gweithiwch drwy’r broses yn drefnus a dechreuwch yn gynnar”  

“Byddwch yn amyneddgar wrth wneud newidiadau er mwyn rhoi cyfle i’r rheini a effeithir i 

ymateb”  

”Rhannwch bolisïau sydd eisoes yn bodoli gyda’r rheini y byddant yn effeithio arnynt a 

gofynnwch am adborth”  

“Peidiwch â chreu gwaith i’ch hun drwy greu gormod o ffurflenni i’w llenwi”  

“Gofynnwch i’r tîm IiV am help”  

“Defnyddiwch Ganllaw Cam wrth Gam y Mudiad, mae’n dweud wrthoch chi sut i wneud pob 

cam ac yn darparu dolenni i lawer o dempledi”  

“Defnyddiwch y broses fel cyfle i ddysgu a thyfu yn ogystal ag i ddangos eich cryfderau”  

“Rhowch ddigon o amser i chi’ch hunan i gynnal y cyfweliadau asesu ac i sicrhau bod eich 

cyfweleion wedi cadarnhau y byddan nhw’n mynychu”  

“Byddwch yn barod a gwnewch yn siŵr eich bod wedi darllen y meini prawf yn drylwyr ac wedi 

casglu eich tystiolaeth yn erbyn pob un mewn da bryd cyn i’r asesiadau ddechrau” “Sicrhewch 

fod gan y sawl sy’n arwain yr achrediad ddigon o gapasiti i’w reoli ar ben y gwaith maen nhw’n 

ei wneud gan ei fod yn cymryd llawer o waith i’w gynllunio a’i gydlynu.”  

“Mwynhewch y broses! Bydd yn dangos llawer amdanoch chi fel mudiad a’ch systemau a’ch 

prosesau cymorth mewnol yn ogystal â chanolbwyntio ar yr elfennau gwirfoddoli yn unig” 

Terminoleg 

▪ Mae mudiad yn cyfeirio at unrhyw grŵp o bobl, gan gynnwys grwpiau cymunedol a 

mudiadau aelodaeth, waeth a ydyn nhw wedi’u sefydlu’n ffurfiol neu beidio  

▪ Mae aelod bwrdd wedi’i ddefnyddio i gyfeirio at unrhyw un mewn rôl lywodraethu, er 

enghraifft, aelod o fwrdd neu bwyllgor rheoli, ymddiriedolwr, cyfarwyddwr, llywodraethwr 

ysgol, cynghorydd ac ati.  Er bod y mwyafrif o aelodau bwrdd mewn rolau di-dâl, mae’r term 

“gwirfoddolwr” yma yn cyfeirio at bobl sy’n cyflawni gweithgareddau beunyddiol yn hytrach 

na gweithgareddau llywodraethu, er y gall rhywun fod yn wirfoddolwr ac yn aelod bwrdd. 

Adnoddau i’ch helpu chi  

Mae gan bob un o’r arweinwyr gwlad adnoddau i’ch helpu chi, gweler y dolenni isod: 

Cymru   Third Sector Support Wales  

Lloegr    NCVO Know How 

Gogledd Iwerddon https://www.volunteernow.co.uk/publications/ 

Yr Alban  Volunteer Scotland Investing in Volunteers 

Yr Iwerddon                 Volunteer Ireland 

Mae’n bosibl y byddwch chi hefyd yn gallu cael help gan fudiad seilwaith lleol (Gweithredu 

Gwirfoddol, Cyngor Gwasanaeth Gwirfoddol neu Ganolfan Gwirfoddoli) neu gan fudiad 

seilwaith neu ambarél genedlaethol ar gyfer eich maes gwaith  

1. Cam un: dechrau 

1.1 Gweithdy rhagarweiniol  

Bydd eich asesydd yn cysylltu â chi i drefnu gweithdy rhagarweiniol yn eich mudiad neu ar-lein. 

Dylai hwn gynnwys aelodau staff allweddol, gwirfoddolwyr ac ymddiriedolwyr, aelodau bwrdd 

neu bwyllgor. Gweler 1.2 ar gyfer sefydlu gweithgor i reoli’r broses. 

Diben y gweithdy 

Amcanion canlyniad y gweithdy yw: 

1. Bod y cyfranogwyr yn fwy cyfarwydd â chynnwys y Safon Buddsoddi mewn 

Gwirfoddolwyr nag yr oedden nhw cyn mynychu’r gweithdy 

2. Bod y cyfranogwyr yn deall y chwe cham ar gyfer ennill y wobr 

3. Bod y cyfranogwyr yn teimlo’n hyderus yn eu gallu i ymgymryd â cham dau – yr 

hunanasesiad 

4. Bod y cyfranogwyr yn ymwybodol o rôl yr aseswr, o’u cyfrifoldebau, ac o’r cymorth sydd 

ar gael drwy fudiadau seilwaith lleol a chenedlaethol 

5. Bod y cyfranogwyr wedi ystyried sut y byddan nhw’n rheoli’r broses a’r amserlen ar 

gyfer gweithio drwy’r camau 

 

Dylai’r rheini sy’n mynychu lawrlwytho copi o’r safon cyn y gweithdy er mwyn cyfarwyddo’u 

hunain â’r chwe maes ansawdd a’r 29 o arferion, er y bydd y rhain yn cael sylw llawn yn 

ystod y gweithdy. Efallai y bydd eich asesydd yn gofyn i chi baratoi rhai taflenni neu sicrhau 

bod gwybodaeth ar gael i’r cyfranogwyr yn electronig.  Gall hyn gynnwys y safon a 

chanllawiau a/neu’r templed hunanasesu.  

1.2 Sefydlu gweithgor  

Mae llawer o fudiadau llwyddiannus yn cynnwys gweithgor i lywio’r broses o ennill yr IiV. Gall 

hwn: 

▪ Gefnogi ac annog y broses. 

▪ Cyflwyno safbwyntiau gwahanol. 

▪ Rhoi sylwadau ar y gwaith wrth iddo fynd rhagddo. 

▪ Arwain ar feysydd gweithgarwch. 

▪ Cyfrannu syniadau defnyddiol. 

▪ Helpu i gynyddu gwybodaeth a chefnogaeth ar draws y mudiad. 

Gall aelodau gynnwys rheolwyr gwirfoddolwyr, prif weithredwyr a rheolwyr eraill, pobl sy’n 

gweithio ochr yn ochr â gwirfoddolwyr, ac ymddiriedolwyr, aelodau bwrdd neu aelodau’r 

pwyllgor rheoli. Mae cynnwys gwirfoddolwyr yn y gweithgor hwn yn ffordd wych o sicrhau bod 

eu llais a’u profiadau’n cael eu clywed, eu bod yn cyfrannu at y gwaith o ddatblygu systemau 

sy’n berthnasol iddyn nhw a bod y prosesau a ddatblygir yn mynd i fod yn berthnasol, yn 

ddefnyddiol ac yn hygyrch i wirfoddolwyr.  Gall mudiadau gynnwys aelodau grŵp cynghori neu 

lywio gwirfoddolwyr sy’n bodoli eisoes; mae eraill yn sefydlu gweithgor ar gyfer Buddsoddi 

mewn Gwirfoddolwyr ac yna’n parhau â’r grŵp unwaith y bydd y marc ansawdd wedi’i ennill er 

mwyn gweithio ar amcanion a materion gwirfoddoli y tu hwnt i hyn. 

Dylai mudiadau ystyried: 

▪ Pwy yw’r bobl iawn i’w cynnwys er mwyn cael amrediad o brofiadau ar draws gwahanol 

rolau ac adrannau o’r mudiad a fydd yn cyflwyno syniadau a safbwyntiau gwahanol. 

▪ Sicrhau bod rôl aelodau’r gweithgor yn eglur fel bod pawb yn gallu cyfrannu hyd eithaf eu 

gallu, er enghraifft, ai’r rôl fydd mynychu cyfarfodydd yn unig neu a fydd gwaith i’w wneud 

rhwng cyfarfodydd; os oes gwirfoddolwyr wedi’u cynnwys, a oes ganddyn nhw rôl mewn 

cael barn gwirfoddolwyr eraill neu a ydyn nhw yno fel arbenigwyr yn eu rhinwedd eu 

hunain? 

▪ Rhoi’r wybodaeth a’r cymorth sydd eu hangen ar aelodau, yn enwedig gwirfoddolwyr, er 

enghraifft, sicrhau bod unrhyw jargon angenrheidiol yn cael ei egluro a’u bod yn 

ymwybodol o systemau perthnasol o fewn mudiadau. 

Mae enghraifft o lythyr gwahoddiad i’r gweithdy . 

2. Cam dau: hunanasesu 

2.1 Cwblhau’r rhestr wirio hunanasesu  

Mae eich mudiad yn barod nawr i ddechrau asesu pa rai o’r chwe maes ansawdd rydych chi’n 

eu bodloni, a lle mae angen gwaith. Bydd angen i chi gwblhau’r rhestr wirio hunanasesu ochr 

yn ochr â’r canllawiau hunanasesu. Mae’r hunanasesu yn rhan o’r broses ddatblygu, nid yn 

rhan o’r asesiad terfynol, felly mae’n bwysig bod yn onest ynghylch ble rydych chi yn erbyn y 

safon. Fel arfer, dylai mudiadau gwblhau hwn o fewn tri mis i gofrestru. 

Nodyn ar derminoleg: meysydd ansawdd ac arferion   

Mae chwe maes ansawdd yn y safon:  

1. Y weledigaeth ar gyfer gwirfoddoli 
2. Cynllunio ar gyfer gwirfoddolwyr 
3. Cynnwys gwirfoddolwyr 
4. Recriwtio a chroesawu gwirfoddolwyr 
5. Cefnogi gwirfoddolwyr 
6. Gwerthfawrogi a datblygu gwirfoddolwyr.   
 
O fewn pob un o’r meysydd ansawdd mae rhwng pedwar a chwech o arferion. Dyma beth sydd 

angen i fudiadau ddangos eu bod yn eu cyflawni er mwyn ennill y safon, er enghraifft,  

1.1  Mae’r gwirfoddoli yn cael ei gynllunio a’i adolygu yn unol â gweledigaeth, strategaeth a 

gwerthoedd y mudiad 

2.3  Mae pobl ddynodedig yn gyfrifol am wirfoddolwyr a gwirfoddoli sydd â’r profiadau, y 

cymwyseddau a’r priodoleddau ar gyfer y rôl. 

6.1 Mae gwirfoddolwyr yn teimlo bod eu cyfraniad yn ystyrlon ac yn werth chweil 

Syniadau ar gyfer cwblhau’r rhestr wirio hunanasesu  

Mae mudiadau yn mynd ati mewn ffyrdd gwahanol i gyflawni’r hunanasesiad, gweler 

awgrymiadau isod: 

1. Penderfynwch pwy fydd yn rhan o’r broses hunanasesu; mae’n ddefnyddiol cael mewnbwn 

gan amrywiaeth o bobl er mwyn cael gwahanol safbwyntiau, yn enwedig os yw 

gwirfoddolwyr yn cymryd rhan mewn amryw o rolau, safleoedd, rhanbarthau gyda rheolwyr 

gwahanol   

2. Rhowch y dogfennau perthnasol i bobl: 

▪ Safon a chanllawiau IiV  

▪ Y rhestr wirio hunanasesu; mae rhan o’r tabl sydd angen i chi ei lenwi isod: 

Safon Tystiolaeth o’r 

hyn sydd 

gennych eisoes 

a chyflwyniad 

byr o sut mae 

hyn yn diwallu’r 

arfer 

I’w gwneud o 

hyd 

Bodloni/ 

bodloni’n 

rhannol/ heb ei 

bodloni 

1.1 Mae’r gwirfoddoli yn cael ei 

gynllunio a’i adolygu yn unol â 

gweledigaeth, strategaeth a 

gwerthoedd y mudiad 

   

3. Mae mudiadau yn mynd ati i ddilyn y broses mewn gwahanol ffyrdd, er enghraifft: 

▪ Grŵp bychan o bobl yn dod ynghyd mewn cyfarfod ac yn llenwi’r rhestr wirio gyda’i 

gilydd. 

▪ Unigolyn yn cwblhau drafft cyntaf o’r rhestr wirio ac yna’n ei chyflwyno’n electronig neu 

mewn cyfarfod i’w hystyried gan eraill. 

▪ Pobl wahanol yn mynd ag adrannau gwahanol ohoni i’w cwblhau ac yna’n cwrdd eto i 

drafod. 

4. Gellir mynd i’r afael â’r meysydd ansawdd mewn unrhyw drefn, er enghraifft, efallai y 

byddwch chi’n penderfynu gweithio drwyddyn nhw yn eu trefn, neu efallai y byddwch chi’n 

penderfynu dechrau gyda’r un a fydd yn haws ei gyflawni yn eich tyb chi.   

5. Ar gyfer pob arfer: 

▪ Darllenwch drwy safon a chanllawiau IiV. 

▪ Nodi pa dystiolaeth sydd gennych ar hyn o bryd a sut mae'n cwrdd â'r arfer ac 

ysgrifennwch hyn yn y golofn Tystiolaeth o'r hyn sydd gennych eisoes. Dylai tystiolaeth 

fod yn gyfredol e.e. polisïau a adolygwyd o fewn y ddwy i dair blynedd diwethaf. Rydych 

chi'n anelu at un neu ddau ddarn o dystiolaeth fesul ymarfer, er efallai nad oes gennych 

unrhyw dystiolaeth eto, mae hyn yn iawn ar hyn o bryd.   

▪ Gall gynnwys tystiolaeth anecdotaidd pan nad oes tystiolaeth ddogfennol ar gael, er 

enghraifft, lle rydych chi’n ffyddiog y byddai staff a gwirfoddolwyr yn gallu rhoi darlun 

cywir a chynhwysfawr o’r arferion yn y cyfweliad. Gall un darn o dystiolaeth, e.e. polisi 

neu lawlyfr gwirfoddolwyr, gael ei ddefnyddio ar gyfer mwyn nag un arfer.  

▪ Ar sail hyn, nodwch pa ddatblygiadau pellach sydd eu hangen yn y golofn I’w gwneud o 

hyd. Gallai’r rhain fod yn gamau gweithredu y mae angen i chi eu cymryd i fodloni’r 

safon, neu efallai eich bod yn credu eich bod eisoes yn bodloni’r safon, ond bod pethau 

eraill yr hoffech chi eu datblygu sy’n mynd y tu hwnt i’r safon. Gellir trafod hyn gyda’ch 

asesydd  a hyn fydd y sylfaen ar gyfer eich cynllun gwella arferion yn y cam nesaf. Yn y 

golofn hon, gallem ni weld polisïau neu weithdrefnau y mae angen i chi eu hadolygu, 

systemau newydd i’w cyflwyno, neu efallai y bydd angen i chi ystyried ffyrdd o ddangos 

tystiolaeth o’r prosesau sydd ar waith.  

Pa lefel o dystiolaeth sy’n briodol? 

Nid yw’r IiV wedi’i dylunio i fod yn safon fiwrocrataidd ar bapur. Yn hytrach, mae’n annog 

mudiadau i ddatblygu prosesau a systemau sy’n addas i’w gwirfoddolwyr ac iddyn nhw. Diben y 

canllawiau “dogfennau enghreifftiol” Safon a chanllawiau yw cynnig rhai awgrymiadau i 

fudiadau, ond nid oes angen i chi gael pob un ohonynt. Dylech ystyried a fyddant o fudd 

ymarferol i chi. Er enghraifft, mae’n debygol y bydd mudiadau mwy o faint neu’r rheini sy’n 

gweithredu ar draws mwy nag un safle angen mwy o bethau ar bapur na mudiadau llai lle mae 

llawer o gysylltiad rhwng gwirfoddolwyr a phobl eraill.   

Mae gan aseswyr brofiad o weithio gyda gwahanol fathau o fudiadau a rolau gwirfoddol, ac 

maen nhw’n gyfarwydd ag addasu’r asesiad ar gyfer y mudiad.  Os nad ydych chi’n siŵr a yw 

rhywbeth yn gweithio neu beidio, gofynnwch i’r gwirfoddolwyr, os ydynt yn eglur ynghylch y 

systemau a’r prosesau. Gallwch drafod hyn â’ch asesydd hefyd pan fydd yn rhoi adborth i chi ar 

eich hunanasesiad.  

6. Yn olaf, nodwch a ydych chi’n credu bod eich mudiad wedi bodloni’r safon, ei bodloni’n 

rhannol neu heb ei bodloni:  

▪ Mae bodloni yn golygu eich bod:  

o Yn gwneud yr arfer; a’ch bod  

o Wedi nodi tystiolaeth sy’n dangos yr arfer; ac eich bod  

o yn hyderus ei fod yn cael ei roi ar waith, a phan fydd yr asesydd allanol yn cynnal 

cyfweliadau â sampl o wirfoddolwyr a rhanddeiliaid allweddol eraill, bydd yr arfer 

hwn yn cael ei gadarnhau. 

▪ Mae bodloni’n rhannol yn golygu un neu ragor o’r canlynol: 

o Eich bod yn gwneud rhannau o’r arfer, ond mae angen ei addasu neu ei wella; a/neu 

o Rydych chi wedi nodi’r dystiolaeth ar gyfer rhan o’r arfer yn unig; a/neu  

o Nid yw’r arfer yn cael ei roi ar waith yn gyson, e.e. ar draws pob rôl neu safle. 

▪ Mae heb ei bodloni yn golygu: 

o Nad ydych chi’n gwneud yr arfer; a/neu  

o Ychydig iawn o dystiolaeth sydd gennych chi, os o gwbl 

o Mae’n iawn i fod yn y sefyllfa hon ar gyfer rhai arferion yn ystod yr hunanasesiad.  

7. Os ydych chi’n fudiad sy’n adnewyddu eich dyfarniad IiV, mae cwestiwn ar y diwedd sy’n 

eich helpu i fyfyrio ar yr hyn sydd wedi newid a llywio eich datblygiad parhaus. 

8. Gwnewch yn siŵr eich bod chi wedi cwblhau’r wybodaeth ar daflen flaen yr hunanasesiad: 

enw’r mudiad; enw’r sawl a arweiniodd y gwaith o gwblhau’r hunanasesiad a phwy yw’r prif 

gyswllt ar gyfer yr IiV; enw eich asesydd; a’r dyddiad rydych chi’n cyflwyno’ch hunanasesiad 

a thystiolaeth. 

2.2 Cyflwyno’r rhestr wirio hunanasesu a’r dystiolaeth  

Dewiswch y tri darn o dystiolaeth rydych chi eisiau eu cyflwyno gyda’ch hunanasesiad. Eich 

polisi gwirfoddoli (neu gyfwerth) ddylai un o’r rhain fod os oes gennych chi un; dylai’r ddau arall 

fod yn dystiolaeth rydych chi wedi cyfeirio ati’n aml yn yr hunanasesiad, er enghraifft, y llawlyfr 

gwirfoddolwyr, disgrifiadau rôl, gweithdrefn datrys problemau, gwybodaeth ar gyfer darpar 

wirfoddolwyr, hyfforddiant neu adnoddau cynefino. 

Anfonwch yr hunanasesiad gorffenedig a’r tri darn o dystiolaeth at eich asesydd ar e-bost. 

2.3 Adolygiad yr asesydd o’ch hunanasesiad  

Bydd yr asesydd yn adolygu eich rhestr wirio asesu ac yn rhoi adborth arno dros y ffôn neu ar-

lein. Byddwch chi’n cael y cyfle hefyd i drafod unrhyw beth nad ydych chi’n siŵr amdano. 

Byddwch chi’n cael adborth ysgrifenedig ar ôl yr alwad. 

Yr adborth hwn fydd y sylfaen ar gyfer cam tri, pan fyddwch chi’n cwblhau eich cynllun gwella 

arferion er mwyn llenwi unrhyw fylchau yn yr arferion. Byddwch chi a’ch asesydd yn cytuno ar 

bryd i gyflwyno’r cynllun gwella arferion gorffenedig.   

Efallai y byddwch yn dod o hyd i enghraifft hunanasesiad IiV ar gyfer sefydliadau yn rhoi syniad 
ichi o'r lefel o fanylder sydd ei angen. 

3. Cam tri: gwella arferion 

3.1 Cwblhau eich cynllun gwella arferion  

Bydd eich cynllun gwella arferion yn nodi’r gweithgareddau sydd angen i chi eu gwneud er 

mwyn bodloni’r safon, fel y cytunwyd gyda’ch asesydd yn ystod yr adborth hunanasesu. Dylech 

gyfeirio at yr adborth ysgrifenedig a ddarparwyd ar eich cyfer. 

Gall cynnwys amrywiaeth o bobl yn y cynllun gwella arferion fel o’r blaen, er enghraifft, y rheini 

y gwnaethoch chi eu cynnwys yn yr hunanasesiad, eich helpu i’w wneud yn fwy perthnasol a 

chynyddu cymhelliant a chefnogaeth yr holl fudiad. 

Mae ffurflen ar gyfer y cynllun gwella arferion fel y gwelir isod, ond mae’n bosibl y byddwch chi 

a’ch asesydd yn cytuno i ddefnyddio’ch templed eich hun os yw hyn yn fwy cyfleus. 

Rhif yr 

arfer  

Camau gweithredu Pwy? Erbyn 

pryd? 

Adnoddau 

sydd eu 

hangen  

     

Gall y math o gamau gweithredu a nodir gynnwys: 

▪ Ysgrifennu polisïau a gweithdrefnau newydd  

▪ Adolygu polisïau a gweithdrefnau  

▪ Rhoi systemau newydd ar waith  

▪ Dod â phrosesau ynghyd i greu cysondeb ar draws y mudiad  

▪ Gweithio gyda gwirfoddolwyr i sicrhau bod y systemau a’r prosesau’n diwallu eu 

hanghenion  

▪ Gweithio gyda’r bobl yr ydych chi’n eu gwasanaethu er mwyn sicrhau bod rolau 

gwirfoddolwyr yn diwallu eu hanghenion   

▪ Gweithio gydag aelodau bwrdd neu staff i sicrhau eu bod yn rhoi prosesau gwirfoddoli ar 

waith  

▪ Ymgynghori â phobl o fewn y mudiad a rhoi’r diweddaraf iddynt. 

Ar gyfer pob cam gweithredu a nodir, ystyriwch pwy fydd yn gyfrifol am arwain ar y cam 

gweithredu hwnnw, erbyn pryd y bydd angen iddo gwblhau’r cam gweithredu, ac a oes angen 

unrhyw adnoddau penodol (er enghraifft, amser staff ychwanegol, mynediad at gydweithwyr, 

neu offer). 

Cofnodwch y camau gweithredu yn y templed o gynllun gwella arferion, wedi’u nodi yn ôl maes 

ansawdd a rhif arfer. 

Wrth osod dyddiadau targed, cofiwch am ddyddiad eich ymweliad asesu, bydd yr asesydd 

eisiau gweld eich bod wedi gwneud cynnydd sylweddol tuag at sefydlu arferion newydd neu 

wella arferion cyfredol er na fyddwch chi wedi’u cwblhau o bosibl, er enghraifft, efallai eich bod 

wedi dechrau targedu gwirfoddolwyr wrth recriwtio er mwyn cynyddu cynhwysiant, 

cydraddoldeb ac amrywiaeth, ond nid oes gennych chi wirfoddolwyr yn eu lle eto.  Bydd eich 

asesydd yn gallu trafod yr hyn a ddisgwylir gyda chi. 

Os oes angen cymorth, gwybodaeth a hyfforddiant ychwanegol arnoch, mae hyn ar gael drwy’r 

rheolwr gwlad perthnasol. 

3.2 Cyflwyno’r cynllun gwella arferion  

Ar ôl cwblhau’r cynllun gwella arferion, anfonwch ef at eich asesydd ar e-bost. Bydd ef yn gwirio 

hwn er mwyn sicrhau eich bod wedi rhoi sylw i’r holl feysydd i’w datblygu a nodwyd yn eich 

hunanasesiad. 

3.3 Adolygiad yr asesydd o’ch cynllun gwella arferion  

Bydd yr asesydd yn adolygu eich cynllun gwella arferion ac yn rhoi adborth i chi dros y ffôn neu 

ar-lein. Bydd ef yn cadarnhau ei fod yn hapus â’r gweithgareddau a nodwyd i fynd i’r afael â’r 

bylchau a/neu’n trafod lle y gallai fod angen ychwanegu neu newid gweithgareddau. 

Gan roi eglurder ynghylch yr amser sydd ei angen ar gyfer datblygu, bydd eich asesydd yn siarad 

â chi hefyd am osod dyddiad(au) ar gyfer yr asesiad. 

4. Cam pedwar: ymweliad(au) asesu 
Unwaith y byddwch chi wedi cwblhau’r gweithgareddau a nodwyd yn eich cynllun gwella 

arferion, byddwch chi’n barod i gael eich asesu. Efallai bod dyddiad eisoes wedi’i gytuno â’ch 

asesydd, neu fel arall, cysylltwch ag ef i roi gwybod iddo eich bod yn barod. 

4.1 Diwrnodau asesu 

Bydd nifer y diwrnodau asesu wedi’i gytuno wrth gofrestru, bydd eich asesydd yn gwirio bod 

gennych chi nifer tebyg o wirfoddolwyr a rolau o hyd. Gallai’r diwrnod neu ddiwrnodau 

gynnwys: 

▪ Cyfweliadau wyneb yn wyneb ar un neu ragor o’ch safleoedd  

▪ Cyfweliadau dros y ffôn neu ar-lein  

▪ Arolwg ar-lein i fudiadau mwy o faint. 

Mudiadau a thimau asesu mawr 

Un asesydd fydd yn ymweld â’r mwyafrif o fudiadau, ond os ydych chi’n fudiad mawr sydd ar 

wasgar yn ddaearyddol, gallai fod aseswyr amrywiol yn ymwneud â gwahanol leoliadau. Bydd 

gennych chi bob amser un asesydd allweddol i gysylltu ag ef a fydd yn gyfrifol am drefnu’r 

aseswyr eraill. 

Sefydliadau mawr a chwestiynnau 

Mewn rhai achosion lle ceir niferoedd mawr o wirfoddolwyr sydd wedi'u gwasgaru'n 

ddaearyddol, efallai y bydd y gwerthwr eisiau ystyried defnyddio chwestiwn. Dim ond i ategu 

ymchwiliadau wyneb yn wyneb a ffôn gyda gwirfoddolwyr mewn sefydliadau y bydd y 

chwestiwn yn cael ei ddefnyddio, sef 'ail wirio' bod ymarfer yn gyson naill ai ar draws safleoedd 

na all y gwerthwr eu samplo neu pan fydd nifer y gwirfoddolwyr mor fawr fel y gall y gwerthwr 

gyfweld dim ond nifer fach. Cyfrifoldeb y sefydliad yw cylchredeg y cwestiynnau, er y bydd y 

gwerthwr yn darparu llythyr gyda'r ddolen. 

Mae llawer o sefydliadau yn arferol yn cynnal arolygon o’u gwirfoddolwyr, efallai yn flynyddol 

neu bob ychydig flynyddoedd. Felly efallai y byddwch am osgoi ‘gormesu’ eich gwirfoddolwyr 

gyda chwestiwnfwrdd asesu IiV. Yn yr achos hwn, siaradwch â’ch asesydd gan y gallant allu 

darparu cwestiynau i’w mewnosod yn eich arolygydd eich hun. Byddai angen amseru’r asesu i 

gyd-fynd â rhestr amser arolygon y sefydliad. Argymhellir gwneud hyn ychydig cyn ffenestr yr 

asesu fel bod canlyniadau ar gael i’r asesydd ar adeg yr asesu er mwyn hysbysu’r cyfweliadau. 

4.2 Samplu rhanddeiliaid ar gyfer cyfweliadau  

Mae’r dystiolaeth a ddarperir drwy gyfweliadau yn rhan ganolog o’r broses asesu, felly mae’n 

bwysig bod yr holl grwpiau allweddol o randdeiliaid yn cael eu cynrychioli yn y sampl cyfweld. 

Fel arfer, caiff y mwyafrif o’r cyfweliadau eu cynnal â gwirfoddolwyr, ond rydyn ni hefyd yn 

cynnal cyfweliadau ag aelodau bwrdd a staff mewn gwahanol rolau. 

Bydd gofyn i chi gyflwyno rhestrau o bobl i’w cyfweld yn y gwahanol grwpiau o randdeiliaid yr 

ydych wedi’u nodi gan ddefnyddio’r templed samplu rhanddeiliaid yr asesiad a ddarparwyd. 

Gallwch chi ddarparu’r rhain ar eich fformat eich hun os yw’n haws, er enghraifft, drwy 

lawrlwytho o’ch cronfa ddata, gan sicrhau eu bod yn cynnwys yr wybodaeth y gofynnir amdani 

ar y templedi: rhif adnabod gwirfoddolwr (yn lle enwau at ddibenion y GDPR), rôl, hyd o amser 

yn y mudiad a rôl (os yw’n wahanol), a’r safle neu leoliad y mae’r unigolyn yn gweithio ynddo . 

Nodi grwpiau rhanddeiliaid  

Mae’r tabl isod yn cynnwys rhai enghreifftiau o’r gwahanol grwpiau rhanddeiliaid y gallech chi 

eu nodi a’r wybodaeth sydd ei hangen.  Trafodwch â’ch asesydd sut allech chi strwythuro eich 

grwpiau rhanddeiliaid, efallai na fydd gennych chi bobl ym mhob categori. 

Fel arfer, dylid darparu’r rhestrau hyn o leiaf 20 diwrnod gwaith cyn yr ymweliad asesu . 

Grŵp rhanddeiliaid Gwybodaeth sydd ei hangen  

Gwirfoddolwyr o bob rôl  ▪ Rôl/Rolau - efallai y byddwch chi’n 

penderfynu grwpio gwirfoddolwyr â 

rolau tebyg mewn un categori, e.e. 

gwahanol fathau o wirfoddolwyr 

gweinyddol, cyfeillachwyr, gyrwyr, 

gwirfoddolwyr cynghori ac ati. 

▪ Safle neu brosiect (os yw’n berthnasol, 

trafodwch â’ch asesydd) 

▪ Hyd o amser yn y mudiad  

Aelodau bwrdd ▪ Rôl ar y bwrdd os yw’n berthnasol (e.e. 

cadeirydd, trysorydd) 

▪ Hyd o amser ar y bwrdd 

Prif weithredwr neu reolwr uchaf  ▪ Hyd o amser yn y mudiad  

▪ Hyd o amser yn y rôl  

Cydlynwyr gwirfoddolwyr (a’u rheolwyr)  ▪ Hyd o amser yn y mudiad  

▪ Hyd o amser yn y rôl  

Staff cyflogedig sy’n rheoli gwirfoddolwyr  

Staff cyflogedig sy’n gweithio ochr yn ochr â 

gwirfoddolwyr  

▪ Y safle neu brosiect y maen nhw’n 

gweithio ynddo  

Staff cyflogedig nad ydynt yn gweithio’n 

uniongyrchol gyda gwirfoddolwyr  

Mudiadau mwy o faint 

I fudiadau mwy o faint lle bydd rhestrau llawn yn cymryd cryn amser i’w llunio, siaradwch â’ch 

asesydd am ddulliau eraill o ymgymryd â gwaith samplu, er enghraifft, gallai’r asesydd nodi’r 

safleoedd i’w hasesu’n gyntaf cyn samplu gwirfoddolwyr a staff.  

Diogelu data a’r GDPR 

Pan fyddwch chi’n nodi rhanddeiliaid cyn y proses samplu, gallwch gyfeirio atynt fel rhifau, 

codau neu nodi teitlau rôl yn unig er mwyn eu cadw’n ddienw. Unwaith y bydd y rheini i’w 

cyfweld wedi’u dewis, bydd derbyn enwau’r rheini sy’n cael eu cyfweld yn rhan annatod o 

gyflawni’r contract gyda’r mudiadau hynny, felly mae “sail gyfreithlon” gan aseswyr dros 

dderbyn yr wybodaeth hon.  Caiff pob rhestr ei dinistrio unwaith y bydd y broses asesu wedi’i 

chwblhau. 

Nodi sampl 

Unwaith rydych chi wedi darparu’r rhestrau llawn, bydd yr asesydd yn dewis y bobl yr hoffai 

gyfweld â nhw. I gydnabod yr angen am hyblygrwydd, bydd yr asesydd yn darparu dewis o bobl 

i gyfweld â nhw lle’n bosibl, e.e. un o dri unigolyn a nodwyd. 

Bydd yr asesydd yn rhoi rhestr o’r bobl y mae eisiau siarad â nhw yn yr asesiad o leiaf deg 

diwrnod cyn yr ymweliad. 

Cynhwysiant, cydraddoldeb ac amrywiaeth  

I sicrhau bod y sampl yn cynrychioli eich mudiad a’ch cymuned, bydd eich asesydd yn gofyn i chi 

wirio bod amrywiaeth eang o bobl wedi’u dewis o’r sampl. Gallai hyn gynnwys y nodweddion 

gwarchodedig mewn deddfwriaeth gydraddoldeb, er enghraifft yng Nghymru, Lloegr a’r Alban 

mae Deddf Cydraddoldeb 2010 yn nodi’r rhain fel oedran, anabledd, ailbennu rhywedd, hil, 

crefydd neu gred, rhyw a chyfeiriadedd rhywiol1 yn ogystal â ffactorau sy’n briodol i’r mudiad a 

rolau, er enghraifft yn ôl daearyddiaeth, gwirfoddolwyr sydd wedi bod yn ddefnyddwyr 

gwasanaethau, cefndir addysgol neu broffesiynol ac ati. 

Dylech hefyd wirio bod yn y sampl yn cynrychioli gwirfoddolwyr yn ôl hyd y gwasanaeth a phwy 

sy’n eu rheoli; os oes nifer o bobl yn gyfrifol am gefnogi’r gwirfoddolwyr yn y mudiad, mae 

angen i chi wneud yn siŵr eich bod yn cymryd samplau ar draws eu timau. 

 
1 Er and yw’r Ddeddf Cydraddoldeb yn berthnasol i Ogledd Iwerddon, gellir defnyddio’r rhestr i wirio cynhwysiant.  

Gall y mudiad wneud awgrymiadau i’r asesydd newid y rheini sy’n cael eu cyfweld er mwyn 

gwella amrywiaeth y sampl. 

4.3 Trefnu diwrnodau asesu  

Yn arferol, bydd y gwerthusiadau yn cael eu cynnal o bell trwy fideo-gynadledda a ffôn oni bai 

bod ymweliad ar y safle yn ofynnol neu'n well gennych. Unwaith y bydd rhestr y bobl ar gyfer 

cyfweliadau wedi'i ddarparu gan y gwerthuswr, mae'r sefydliad yn gyfrifol am drefnu'r 

cyfweliadau i gyd-fynd â'r amserlen a ddarperir gan y gwerthuswr. Bydd y fformat yn cael ei 

drafod gyda'ch gwerthuswr, a gall gynnwys: 

▪ Cyfweliadau unigol wyneb yn wyneb  

▪ Parau neu grwpiau bach o wirfoddolwyr neu randdeiliaid eraill 

▪ Cyfweliadau dros y ffôn neu ar-lein. 

Mae cywirdeb yr asesiad yn dibynnu ar gyfweld â nifer digonol o wirfoddolwyr fel y gellir bod yn 

hyderus bod y safbwyntiau a fynegir yn cynrychioli’r mudiad. Mae canllawiau penodol ar ba 

ganran o wirfoddolwyr gweithredol sydd angen eu cyfweld, yn dibynnu ar nifer cyffredinol y 

gwirfoddolwyr sy’n ymhél â’r mudiad. Cyfrifoldeb y mudiad yw sicrhau bod digon o 

wirfoddolwyr ar gael ar gyfer y cyfweliadau. Os canfyddir ar ddiwrnod yr asesiad nad yw’r nifer 

gofynnol ar gael, bydd yr asesiad yn cael ei ystyried yn anghyflawn a bydd costau ychwanegol 

yn cael eu codi i drefnu amser asesu ychwanegol.   

Mae llythyr IiV i wahodd y rhai sy'n cael eu cyfweld i asesiad i'w anfon at randdeiliaid 

Argymhellir yn gryf eich bod yn cael pobl wrth gefn ar gyfer yr cyfweliadau rhag ofn na fydd 

unrhyw un oedd yn fwriadu cael cyfweliad ar gael ar y diwrnod. Pan ddefnyddir offer 

cynadledda fideo, sicrhewch fod y rhai sy'n cael eu cyfweld yn hyderus gyda'r dechnoleg, efallai 

trwy ymarfer gyda'r offer lle bo'n angenrheidiol.  

Bydd angen i rywun o'r sefydliad fod ar gael ar y diwrnod i groesawu gwirfoddolwyr yn 

bersonol, neu dros y ffôn yn achos asesiadau o bell, er mwyn gallu delio â unrhyw broblemau. 

Sicrhau bod rhanddeiliaid ar gael i’r cyfweliad  

Mae mudiadau yn dweud wrthym y gall cydlynu cyfweliadau fod yn heriol. Yn enwedig i 

fudiadau mwy o faint sydd â llawer o wirfoddolwyr a/neu’r rheini sydd ar wasgar yn 

ddaearyddol. Mae’n bosibl y bydd llawer o gyfathrebu rhyngoch chi a’ch asesydd yn ystod y 

cam hwn. Siaradwch â’ch asesydd am roi digon o amser i’ch hun i fynd drwy’r broses hon a sut 

i’w gwneud hi’n haws i chi. 

Os ydych chi’n cael unrhyw anhawster wrth drefnu’r cyfweliadau, siaradwch â’ch asesydd cyn 

gynted â phosibl. Efallai yr hoffech chi ystyried cael pobl ‘wrth gefn’ i gyfweld â nhw rhag ofn y 

bydd amgylchiadau na ellir eu rhagweld ar y diwrnod, er enghraifft, efallai y byddant ar gael 

dros y ffôn. 

4.4 Tystiolaeth ysgrifenedig  

Bydd eich asesydd yn darparu rhestr cyn y gwerthusiad o unrhyw dystiolaeth ysgrifenedig y 

byddai'n hoffi ei gweld. Efallai y gofynnant hefyd i weld tystiolaeth ddogfennol arall yn ystod y 

gwerthusiad, efallai fel ymateb i rywbeth a glywsant. Nodwch fodd bynnag nad gwerthusiad ar 

bapur yw hwn, bydd y dystiolaeth bwysicaf yn dod gan y rhai sy'n cael eu cyfweld, yn enwedig 

lleisiau gwirfoddolwyr. Os yw'r asesydd yn ymweld, efallai y byddant yn edrych ar gopïau caled, 

fel arall gall sefydliadau anfon dogfennau trwy e-bost neu ar gyfer dogfennau mawr gytuno 

gyda'ch asesydd ar ddefnyddio technoleg fel Google Docs, Dropbox neu WeTransfer. 

4.5 Canlyniad yr asesiad 

Bydd eich asesydd/aseswyr yn cwrdd â’ch mudiad ac yn siarad â gwirfoddolwyr, staff ac 

aelodau bwrdd, yn ogystal ag adolygu’r ddogfennaeth ysgrifenedig, er mwyn asesu a ydych 

chi’n bodloni’r safon. Gall yr asesydd ddod i un o’r tri chasgliad canlynol: 

▪ Rydych chi wedi BODLONI’R safon  

Mae eich mudiad wedi bodloni’r safon os yw’r asesiad yn darparu tystiolaeth eglur fod eich 

mudiad yn bodloni’r holl feysydd ansawdd ac felly’n ennill y statws IiV. 

▪ Rydych chi wedi BODLONI’R SAFON GYDAG AMODAU  

Mae eich mudiad wedi bodloni’r safon, yn unol â chyflawni amodau penodol o fewn amser 

cytunedig. Gosodir amodau pan fydd yr arferion yn cael eu gwneud yn rhannol, pan fydd angen 

eu haddasu neu phan nad ydynt yn cael eu rhoi ar waith yn gyson. Ni ddylai fod mwy na tri 

amod, a rhaid cwblhau’r rhain o fewn yr amser a bennir gan yr asesydd, fel arfer, tri mis.  

Os dengys asesiad pellach fod yr amodau hyn wedi’u cyflawni, bydd eich mudiad yn ennill y 

statws Buddsoddi mewn Gwirfoddolwyr, yn unol â’r broses sicrhau ansawdd.  Os dengys 

asesiad pellach nad yw’r amodau hyn wedi’u cyflawni, yna’r penderfyniad fydd ‘Heb Fodloni’ 

(yn unol â’r broses sicrhau ansawdd). Gweler yr wybodaeth isod am ‘heb fodloni’. 

▪ Rydych chi HEB FODLONI’R safon  

Os nad yw eich mudiad wedi bodloni un neu ragor o’r meysydd ansawdd, a bod angen rhoi sylw 

i ormod o fylchau er mwyn gosod amodau, y penderfyniad terfynol fydd ‘heb fodloni’.   

Pan roddir penderfyniad ‘heb fodloni’, gallwch benderfynu eich bod am barhau i geisio ennill y 

Dyfarniad IiV gan adeiladu ar y datblygiadau hyd yma. Gallwch chi ail-gofrestru ar gyfer y 

dyfarniad ar ôl trafod â’ch rheolwr gwlad.  

4.6 Adborth 

Mae’n bosibl y bydd yr asesydd yn gallu rhoi adborth ar lafar i chi ar ddiwedd yr asesiad 

(diwedd y diwrnod olaf ar gyfer asesiadau dros fwy nag un diwrnod).  Bydd hyn yn cynnwys a 

yw’n argymell eich bod wedi bodloni’r safon, wedi’i bodloni gydag amodau, neu heb fodloni’r 

safon, ynghyd â chrynodeb byr o’r canfyddiadau.  Fodd bynnag, efallai y bydd angen iddo 

adolygu’r dystiolaeth ymhellach, ac os felly, bydd yr adborth ar lafar yn cael ei roi dros y ffôn 

neu ar-lein o fewn tri diwrnod i’r ymweliad. 

Bydd adroddiad ysgrifenedig llawn yn cael ei ddarparu yn erbyn chwe maes ansawdd y safon o 

fewn 10 diwrnod ar ôl y broses sicrhau ansawdd.  

4.7 Y broses sicrhau ansawdd 

Cyn i’r adroddiad gael ei anfon atoch, bydd yn cael ei adolygu gan brif asesydd i sicrhau bod yr 

adroddiad yn bodloni gofynion IiV a’u bod yn cyd-fynd ag argymhellion yr asesydd.  

Wedi hyn, bydd yr adroddiad yn cael ei anfon atoch chi i’w wirio am anghywirdebau ffeithiol. Ni 

allwch newid yr hyn y mae pobl wedi’i ddweud mewn cyfweliadau, ond fe allwch chi gywiro 

unrhyw wybodaeth am y mudiad, er enghraifft, teitlau swydd neu rôl anghywir, neu wybodaeth 

am brosiectau.  

Y cam nesaf fydd i’r prif asesydd gadarnhau eich adroddiad a’i gyflwyno i’r Rheolwr Gwlad, a 

fydd yn eich hysbysu’n ffurfiol o’ch cyflawniad (fel arfer ar y diwrnod cyntaf o'r mis canlynol).  

Gall mudiadau dim ond cael cadarnhad eu bod wedi ennill y dyfarniad a’u bod yn gallu 

defnyddio’r logo ar ôl y broses sicrhau ansawdd. Bydd cadarnhad yn cael ei anfon at bob 

mudiad yn electronig. 

4.8  Y Weithdrefn Gwyno ac Apelio  

Mae gan fudiadau yr hawl i gwyno a/neu apelio gan ddefnyddio’r weithdrefn Gwyno ac Apelio, 

os ydynt yn teimlo eu bod wedi derbyn penderfyniad annheg. I ddechrau, dylid trafod hyn yn 

anffurfiol gyda’r asesydd ac yna ei atgyfeirio i’r prif asesydd a rheolwr gwlad. Os na chaiff hwn 

ei ddatrys, yna gellir cymryd camau pellach a chysylltu â phanel sicrhau ansawdd y DU. 

5. Cam pump: ennill a dathlu’r dyfarniad  

5.1 Llongyfarchiadau ar ennill y Dyfarniad IiV!  

Rydych chi nawr yn gyflawnwr Buddsoddi mewn Gwirfoddolwyr swyddogol.  

Bydd eich rheolwr gwlad yn cysylltu â chi’n fuan ar ôl y broses sicrhau ansawdd i gadarnhau’r 

dyfarniad. Bydd eich mudiad yn cael y dystysgrif a’r plac IiV a byddwch chi’n gallu defnyddio’r 

logo IiV. Bydd rhagor o wybodaeth yn cael ei darparu ar sut gallwch chi ddefnyddio hwn 

5.2 Dathlu’r Dyfarniad IiV  

Rydyn ni’n eich annog i gael cymaint o gyhoeddusrwydd â phosibl – rhowch wybod i bawb am 

eich llwyddiant. Dyma rai ffyrdd y mae mudiadau wedi gwneud hyn:  

▪ Digwyddiad dathlu yn cynnwys gwirfoddolwyr, staff, aelodau bwrdd, defnyddwyr 
gwasanaethau a buddiolwyr eraill, partneriaid ac ati  

▪ Gwobrau i wirfoddolwyr unigol  
▪ Ymgyrchoedd a chyhoeddusrwydd yn y cyfryngau ac ar gyfryngau cymdeithasol 
▪ Creu fideo neu ysgrifennu astudiaeth achos ar gyfer gwefan IiV Astudiaethau Achos - 

Buddsoddi mewn Gwirfoddolwyr, a’n cyfrif LinkedIn @investing-in-volunteers-iiv 
Sylwch y gallwn eich cefnogi i adrodd eich stori 

▪ Digwyddiad(au) a gweithgareddau diolch ar gyfer gwirfoddolwyr: er enghraifft, te 
prynhawn, coffi a chacen, prydau bwyd, partïon a chardiau.  

5.3 Effaith IiV a rhoi adborth i ni  

Bydd gofyn i chi roi adborth am y broses a'r effaith ar eich sefydliad, cymerwch amser i wneud 

hyn gan ei fod yn ein helpu i wella ein gwasanaeth. Os ydych chi'n fodlon i astudiaeth achos 

gael ei llunio yn seiliedig ar eich profiad, rhowch wybod i ni yn y ffurflen werthuso..  

5.4  i ddefnyddio’r adroddiad  

Gellir defnyddio’r adroddiad i amlygu arferion da ar draws eich mudiad, gyda’r bobl rydych chi’n 

eu gwasanaethu (os yw’n berthnasol), i ddangos gwerthfawrogiad i bobl benodol lle y bo’n 

briodol ac i’w rannu â gwirfoddolwyr i ddiolch iddynt am eu hamser. Efallai y byddwch chi eisiau 

defnyddio rhannau ohono mewn hyrwyddiadau allanol neu geisiadau cyllido er mwyn amlygu 

arferion da, dangos yr hyn gall gwirfoddolwyr eu cyflawni, gan gynnwys eu heffaith yn 

l ag amcanion eich mudiad a dangos y rhannau hyn i’r bobl rydych chi’n eu gwasanaethu (os 

yw’n briodol), ynghyd â’u defnyddio i nodi bylchau sydd angen eu datblygu ymhellach. 

Os ydych chi wedi derbyn awgrymiadau ar gyfer datblygu a gwella’n barhaus, dylech ystyried 

sut hoffech chi wneud y datblygiadau hyn, er enghraifft, drwy lunio cynllun ar gyfer yr hyn sydd 

angen ei wneud ochr yn ochr â gwirfoddolwyr, staff ac aelodau bwrdd. 

6. Cam chwech: Gwelliant parhaus ac adnewyddu 
eich dyfarniad  

6.1 Gwelliant parhaus  

Gan fod eich mudiad wedi buddsoddi cryn dipyn o amser ac adnoddau i ennill y safon IiV, 

byddwch chi eisiau gweld y buddion am gyn hired â phosibl. Gall eich mudiad adolygu a 

chynllunio nawr sut y mae’n mynd i gynnal y safon a enillwyd. Bydd hyn yn gwneud eich taith 

adnewyddu a’ch ailasesiad mewn tair blynedd yn llawer haws.  

Mae eich mudiad yn enghraifft nawr o sut i reoli gwirfoddolwyr yn hyderus a rhoi profiadau 

cadarnhaol i wirfoddolwyr. Bydd yr awgrymiadau canlynol yn eich helpu chi i gynnal arferion da.  

▪ Defnyddiwch y templed o’r cynllun gwella arferion neu fformat tebyg i nodi’r 

datblygiadau rydych chi’n bwriadu eu gwneud yn y flwyddyn i ddod.  

▪ Ewch ati i gynnwys y gweithdrefnau a’r arferion yn llawn, dylent ddod yn rhan o 

ddiwylliant y mudiad.  

▪ Sicrhewch fod polisïau’n ddogfennau ‘byw’ – sy’n cael eu defnyddio’n ymarferol i 

ddylanwadu ar sut rydych chi’n rhyngweithio â gwirfoddolwyr, nid yn cael eu gosod ar silff 

a’u hanghofio.  

▪ Cyfathrebwch arferion gorau’n rheolaidd drwy gydol eich mudiad. Bydd sesiynau cynefino 

a hyfforddi effeithiol gyda staff, gwirfoddolwyr ac aelodau bwrdd yn sicrhau bod polisïau 

ac arferion yn cael eu cyfathrebu a’u rhoi ar waith.  

▪ Gwnewch yn siŵr bod gwirfoddoli’n parhau i fod ar agenda rheolwyr/bwrdd.  

▪ Ewch ati i wrando ar eich gwirfoddolwyr drwy oruchwyliaeth effeithiol, grwpiau ffocws a 

chynrychiolaeth ar bwyllgorau perthnasol.  

▪ Cofiwch hyrwyddo a chydnabod y cyfraniad, sgiliau a’r profiad a gyflwynir gan eich 

gwirfoddolwyr.  

▪ Cadwch i’r funud â newidiadau mewn arferion da a deddfwriaeth drwy fynd i wefan IiV 

neu wefan eich asiantaeth wlad berthnasol.  

6.2 Cadw mewn cysylltiad 

Fel cyflawnwr, ceisiwch gadw mewn cysylltiad â’ch mudiad seilwaith lleol er mwyn derbyn 

cyfathrebiadau am IiV a newyddion gwirfoddoli. Bydd hyn yn rhoi’r diweddaraf i chi am 

ddigwyddiadau, adroddiadau a datblygiadau sy’n gallu cefnogi arferion gorau a datblygu 

parhaus. Gall cyflawnwyr IiV hefyd gysylltu ag arweinwyr gwlad i ganfod a oes adnoddau eraill 

ar gael. 

6.3 Cysylltu blynyddol  

Bydd eich asesydd yn cysylltu â chi bob blwyddyn i weld sut mae pethau: oes unrhyw 

newidiadau sydd wedi effeithio ar y gwirfoddoli, pa effaith mae’r IiV wedi’i chael ar eich 

mudiad, sut ydych chi’n dod ymlaen gydag unrhyw bwyntiau datblygu, unrhyw ddatblygiadau 

newydd, ac a oes unrhyw beth y gallwn ni ei wneud i’ch cynorthwyo chi.   

Mae croeso i chi gysylltu â’ch asesydd neu’r tîm IiV rhwng y cysylltiadau hyn. 

6.4 Buddion adnewyddu’ch dyfarniad  

Dyfarnwyd y statws Buddsoddi mewn Gwirfoddolwyr i’ch mudiad am dair blynedd. Gobeithio y 

byddwch chi’n adnewyddu’r dyfarniad hwn er mwyn cynnal y safon a bod yn gymwys i ddangos 

eich ymrwymiad i arferion gorau mewn gwirfoddoli yn gyhoeddus drwy ddangos y logo IiV. Mae 

adnewyddu’r IiV ar ôl tair blynedd yn cyflwyno buddion amrywiol: 

▪ Mae’n ail-gadarnhau eich ymrwymiad i wirfoddoli yn eich mudiad. 

▪ Mae’n eich atgoffa i adolygu polisïau, arferion, profiadau a systemau er mwyn sicrhau eu 

bod yn parhau i fod yn addas i’r diben. 

▪ Mae’n rhoi gwiriad annibynnol o’ch cynnydd ac yn cefnogi datblygu parhaus drwy edrych ar 

y newidiadau ers eich asesiad blaenorol. 

▪ Mae’n eich galluogi i gael gwybod sut mae gwirfoddolwyr yn teimlo ynghylch y sefyllfa 

a/neu am yr hyn sydd wedi newid. 

▪ Mae’n rhoi strategaeth i chi ar gyfer syniadau a datblygiadau pellach y gallwch chi eu 

gwneud dros y tair blynedd nesaf. 

6.5 Y broses ar gyfer adnewyddu eich dyfarniad  

Bydd adnewyddu’r IiV yn cynnwys proses asesu debyg i’r broses yr aeth eich mudiad drwyddi 

pan wnaethoch chi gofrestru’n gyntaf am y statws IiV. Bydd hyd y broses yn dibynnu ar ba mor 

dda rydych chi wedi cynnal yr arferion ac a oes newidiadau sylweddol wedi bod ymhlith staff, 

gwirfoddolwyr neu reolwyr eich mudiad yn y tair blynedd a aeth heibio.  

Bydd eich asesydd yn trafod adnewyddu gyda chi yn eich ail wirio blynyddol, a bydd eich 

rheolwr gwlad yn eich atgoffa yn ystod blwyddyn olaf eich gwobr am ddyddiad dod i ben eich 

gwobr bresennol. Byddwch yn cael eich annog i gofrestru am ddyfynbris fel y gallwch gynllunio 

eich cyllideb ar gyfer eich adnewyddu.   

Yna byddwch yn dechrau'r broses chwe cham gyda'ch asesydd, gan gydnabod y cynnydd a 

wnaethoch yn eich asesiad diwethaf, adolygu datblygiad, a gosod amcanion newydd ar gyfer y 

wobr hon. 

Cydnabod adnewyddiadau 

Anogir chi i ddefnyddio’r geiriad canlynol i gydnabod am ba hyd rydych chi wedi cael y statws : 

“Mae [enw’r mudiad] yn falch o fod yn gyflawnwr Buddsoddi mewn Gwirfoddolwyr (IiV), 

wedi ennill y dyfarniad yn [blwyddyn] am y/yr [ail/fed/ydd/ed] tro. Rydyn ni’n 

gwerthfawrogi ein gwirfoddolwyr a’u heffaith ac yn parhau i fod yn ymrwymedig i 

wirfoddoli ystyrlon ac effeithiol o fewn ein mudiad” 

Cysylltu 
Mae Buddsoddi mewn Gwirfoddolwyr yn safon ar draws y DU ac mae'n eiddo i'r prif 

asiantaethau datblygu gwirfoddol yn y pedair gwlad, NCVO, Gwirfoddol Nawr, Gwirfoddol Yr 

Alban a Chyngor Gweithredu Gwirfoddol Cymru (WCVA). 

Rheolir IiV fel a ganlyn: 

Lloegr: Wedi'i reoli gan Volunteer Now 

Yr Alban: Wedi'i reoli gan Volunteer Scotland 

Cymru: Wedi'i reoli gan Volunteer Now 

Gogledd Iwerddon a Gweriniaeth Iwerddon: Wedi'i reoli gan Volunteer Now 

https://investinginvolunteers.co.uk/  

Mae mynd drwy'r asesiad Buddsoddi mewn Gwirfoddolwyr wedi bod yn brofiad 

gwerthfawr ac ystyrlon i ni. Cadarnhaodd gryfderau niferus ein rhaglen gwirfoddol; 

tystiolaeth gan gydweithwyr a gwirfoddolwyr amlygodd sut mae ein hyfforddiant, 

cyfathrebu, a strwythurau yn gweithio'n dda ac roedd hynny'n wych i'w glywed. 

Ar yr un pryd, helpodd y broses i ni adnabod meysydd ar gyfer gwelliant….. yn enwedig 

cyfathrebu a mwy o gydnabyddiaeth. Roedd cael persbectif asesydd allanol yn hynod o 

ddefnyddiol wrth dynnu sylw at y meysydd hyn yn ymchwil a darparu adborth adeiladol 

ar sut y gallem wella. Wrth ddal hyn i ystyriaeth, rydym wedi datblygu cynllun 

cyfathrebu, gwella cyfleoedd ymgysylltu, ac cyflwyno gweithgareddau cydnabyddiaeth 

strwythuredig, gan gynnwys digwyddiad dathlu wyneb yn wyneb ar gyfer Wythnos 

Gwirfoddolwyr. Rydym hefyd wedi cymryd camau i gryfhau cyfranogiad gwirfoddolwyr 

mewn gwneud penderfyniadau, gyda mentrau fel Panel Gwirfoddolwyr a hyfforddiant a 

adnoddau gwell. 

Mae'n bendant yn annogol gweld adborth cadarnhaol gan wirfoddolwyr ar y newidiadau 

hyn—mae llawer ohonynt wedi dweud wrthym eu bod bellach yn teimlo’n fwy rhanog ac 

optimistaidd am y dyfodol.   

Yn gyffredinol, bu hwn yn gyfle gwych i adlewyrchu, dysgu, a thyfu. Daeth y gwerthusiad 

allanol ag her i ni edrych ar ein rhaglen gyda llygaid newydd, ac rydym yn ymrwymedig i 

wella profiad ein gwirfoddolwyr yn barhaus er mwyn sicrhau bod pob gwirfoddolwr yn 

teimlo'n werthfawr ac yn cael cefnogaeth yn eu rôl (Prostate Cancer UK) 

